
GOUVÈNÈ CUOMO LANSE KANPAY KONBAT EWOYIN AK ABI MEDIKAMAN 

PRESKRIPSYON 'TWOUS ZOUTI TAB KWIZIN '  
 

Nouvo videyo ap ede paran, edikatè, manm yo nan kominote a, ansanm avèk jèn 
moun yo pou diskite sou danje itiilzasyon ewoyin ak abi opyòd preskripsyon  

 
 
Gouvènè Andrew M. Cuomo jodia te anonse lansman yon nouvo kanpay 'Twous Zouti 
Tab Kwizin' nan kad kanpay abi opyòd preskripsyon ak ewoyin nan Eta New York. 
Twous zouti sa prezante de nouvo videyo ke paran, pwofesè ak manm yo nan kominote 
a ka itilize pou ede kòmanse konvèsasyon avèk jèn yo konsènan risk sante ak 
konsekans danjere ewoyin ak abi medikaman preskripsyon pou soulaje doulè.   
 
"Pale osijè abi sibstans ak maladi adiksyon ka yon konvèsasyon difisil men li ka sove 
lavi tou," Gouvènè Cuomo te deklare. "Twous zouti sa se yon resous enpòtan pou 
kominote yo, distri lekòl, ak fanmi yo nan eta nou an pou ede kòmanse konvèsasyon 
serye sou maladi adiksyon ak danje ki genyen nan itilizasyon dwòg ak eksperyans." 
 
Videyo yo, disponib sou sitwèb Konbat Ewoyin Eta, prezante istwa reyèl moun ki nan 
rekiperasyon kap pataje istwa pèsonèl yo nan refi, pwogresyon abi sibstans, ak 
konsekans adiksyon te genyen sou lavi yo ansanm avèk sou lavi fanmi yo.  
 
Premye videyo a santre pou ede telespektatè yo nan fowòm kominotè, anplwaye lekòl, 
reyinyon PTA, ak nan lòt anviwonman gwoup konprann frekans adiksyon ansanm avèk 
kijan konsekans li pa gen fwontyè.   Dezyèm videyo a prezante temwayaj jèn moun ki 
pataje detay entim sou konsekans adiksyon te genyen sou lavi yo, ansanm avèk lavi 
pwòch yo.  Plis materyèl disponib sou sitwèb la pou ede gide diskisyon piblik sou sijè sa 
yo.   
 
Senatè George Amedore, Prezidan Komite Sena sou Alkòl ak Abi Sibstans te 
deklare, "Nouvo twous zouti tab kwizin nan se yon gwo resous pou ankouraje 
konvèsasyon sou danje ansanm avèk risk ki asosye avèk itilizasyon ewoyin ak 
adiksyon, epi pou bay enfòmasyon esansyèl sou kijan pou jwenn tretman pou moun sila 
yo ki bezwen l. Mwen vle remèsye Komisyonè Sanchez ak OASAS pou efò kontinye yo 
pou ogmante edikasyon, sansibilizasyon ak prevansyon." 

Manm Asanble Linda B. Rosenthal, Prezidan Komite sou Alkòl ak Abi Dwòg, te 
deklare, "Epidemi abi opyòd ak ewoyin te gen anpriz sou New York ak toupatou nan 
peyi a.   Edikasyon prevansyon enpòtan nan lit pou anpeche  adiksyon epi sove fanmi 
yo ki gen difikilte pou pèdi yon pwòch akoz adiksyon.  Mwen aplodi OASAS paske li te 
kreye resous nesesè sa epi espere ke Nouyòkè yo toupatou nan eta ap itilize twous 
zouti enpòtan sa, ki ka sove lavi." 
 
Komisyonè Biwo Eta New York ak Sèvis Abi Sibstans Arlene González-Sánchez te 
deklare, "Timoun paran ki patisipe e ki angaje gen mwens chans pou fimen, bwè oswa 
itilize dwòg.  Videyo sa yo se gwo zouti pou adilt yo edike tèt yo osijè reyalite twoub abi 
sibstans, kidonk yo ka ede jèn Nouyòkè yo konprann efè devastatè adiksyon." 
 
Videyo yo se dènye pati nan efò agresif Eta New York pou lite kont ewoyin ak abi 
medikaman preskripsyon doulè. Ant 2005 ak 2014, admisyon tretman pou ewoyin nan 
Eta te ogmante de 31 pousan ak nasyonalman, pousantaj lanmò ki gen rapò avèk 
sidozaj te ogmante de 286 pousan apati 2002 jiska 2013.  
 
Pou telechaje twous zouti a, vizite sitwèb Konbat Ewoyin  Eta New York. Pou w jwenn 
zouti adisyonèl pou itilize pou pale avèk yon jèn moun sou prevansyon alkòl oswa abi 
dwòg, vizite sitwèb Talk2Prevent Eta. Nouyòkè yo ka jwenn èd pou adiksyon ak espwa 
lè yo rele liy telefòn gratis Eta, 24-èdtan pa jou, 7-jou pa semèn Liy HOPE nan 1-877-8-
HOPENY (1-877-846-7369) oswa lè yo tèks HOPENY (Kòd kout 467369). 

